
TOLOSALDEA�Abaltzisketan, Belauntzan,
Leitzan eta Tolosan jai giroa izan zen 
nagusi atzokoan, suaren inguruko festan

GAUR�Eskopetariak, bordondantzariak, 
su festa, dantza ikuskizuna eta Delorean 
izango dira, besteak beste, Tolosan�4-5

Goian, Agustin Urkola txirrindu probako sari banaketa. Mikel Eizagirrek irabazi zuen. Behean, koadrilen arteko bazkaria Zerkausian. Eskuinean, Belauntzan umeak jolasean. A. I./I. T.

Garai bateko
sanjoanetara
begirada
Erredakzioa�Urteetan atzera
egin eta Tolosan garai bateko
San Joan jaiak oroituko ditugu.
Goian, ezkerrean ikus dezake-
gun argazkiak, 1965. urtera
garamatza; sanjoanetan bor-
dondantzariak herriko aginta-
raiei arkua egiten ari dira, hain
zuzen ere, Enrike Ortiz de Zara-
te garaiko alkateari eta Juan
Martin Irulegi parrokoari. Es-
kuineko argazkian, urte bere-
an, bordondantzan ari dira
Arrameleko zubian; janzkeran
eman den aldaketa ikus daite-
ke,1979tik aurrera, beste janz-
kera bat baitute, buruan zapia
eta eskuetan alabarda erama-
ten dute makilen ordez. Behe-
ko argazkia, berriz, Anoetako
Agerre baserrian San Joan
egunean ateratakoa da. Fami-
liaren atzean agertzen direnak
lizar adarrak dira. HITZA/OLATZAGA-
ZARAUTZ FAMILIAREN ARGAZKI BILDUMA

IIRRUUDDII  ZZAAHHAARRRRAA�

Bizitza bizi

Egun osoa bidean pasa ondoren
herrira gerturatzen ari zen bidaia-
ria. Herriko lehen etxeak hasten

ziren ingurutik mendixka bat ikusi zuen.
Deigarria egin zitzaion bertara igotzeko
bidearen edertasuna, urre koloreko ha-
rri txintxarrez betetako bidexka, erreka-
ko harri borobil eta zuri-zuriak ingura-
tzen zuten. Goian, bidearen bukaeran,
zilarrezko ate distiratsuak egurrezko
itxituraren sarrera dotoretzen zuen. Ne-
kea gainditu eta gorantz abiatu zen. Lo-
rez estalitako zelai zoragarriarekin topa-
tu zen, han hemenka urki bakan batzuk
eta txoriak kantu etengabean. Belazean
etzan zen txundituta. Atsedena hartu
ondoren, eseri eta zelaian ordenik gabe

UUZZTTUURRRREETTIIKK�ANDU MARTINEZ DE RITUERTO

harri zuriak barreiatuta zeudela kontu-
ratu zen. Horietako batera gerturatu eta
honako hau irakurri zuen Abdul Tare,
zazpi urte, bi hilabete eta zortzi egun on-
dokora joan eta Lamar Kalib, bost urte
hamar hilabete eta hogei egun, larritzen
hasi zen, toki paregabe hau kanposantu
bat zen eta hilarri horietako inskripzioe-
tan azaltzen  zen pertsonarik zaharre-
nak 11 urte besterik ez zituen. Malkoei
ezin eutsirik, bertan eseri eta negarrez
hasi zen. Une horretan kanposantuko
zaintzailea agertu zen eta ahaideren ba-
tengatik negarrez ari ote zen galdetu
zion. Ezetz, seniderik ez zuela inguru
haietan baina zer demontre gertatzen
ote zen herri hartan;horren herri txikian
nola zen posible horrenbeste ume hil-
tzea, galdetu zion. Irrifarrez halaxe eran-
tzun zion zaintzaileak:«Lasai zaitez gizo-

na! Hemen ez dugu inongo maldiziorik,
ohitura zahar bat besterik ez. Gazte ba-
tek hamabost urte betetzen dituenean,
gurasoek koadernotxo bat oparitzen
diote —nik hemen, lepotik zintzilik du-
dan honen tankerakoa— eta momentu
hortatik aurrera, norbera pozik, alai, in-
darrez beteta sentitzen den bakoitzean
libreta ireki eta alde batean zerk sortu
zion egoera pozgarri hori idazten du eta
bestaldean berriz, zenbat denbora
iraun zuen gozamenak. Norbait hiltze-
an, koadernoa hartzen diogu, bertan ja-
sotako denbora guztia batu eta bere hi-
larrian idazten dugu. Guretzat, hori bai-
ta benetan bizitako denbora».

Egun hauetan Ramon Olasagastik
idatzi berri duen Mendiminez liburu zo-
ragarria irakurri dut.Azken urteotan hil-
dako hogeita bi euskal mendizaleen bi-

zitzen isla jasotzen du bertan. Ni ere ne-
garrari ezin eutsi aritu naiz pasarte uga-
ritan, testuaren edertasunak, egoeren
emozio gorena... Baina liburuaren kali-
tateaz gain azpimarratu nahi dudana
Ramonek lanari eman nahi izan dion
mezua da, eta horretara dator lerro
hauen hasieran, behin, nonbait, entzun-
dako ipuinaren bertsio librea. Mendiza-
le hauek ez zuten arriskua bilatzen, zo-
riontsu izatea zuten helburu. Beraien bi-
zitza, beraien zaletasuna pasioz bizitako
jendea zen. Bizizaleak; zentzurik hobe-
renean.

Ni ere, nire erara, bizizale sentitzen
naiz. Bizitzaren une bakoitzari bere xar-
ma bilatzen ahalegintzen naiz, gertatzen
zaidanaren alde positiboa topatzen, eta
batez ere, arazoen tamaina erlatibiza-
tzen; maiz izugarri larriak iruditzen zaiz-
kigu ditugun arazoak benetako arazo la-
rri bat izan arte (gaisotasun larriren bat,
heriotza...) Hala ere, aitortuko dizuet ez
dudala beti lortzen, etzazue pentsa.

KULTURA SAILAK DIRUZ LAGUNDUTAKO HEDABIDEA

Zer nolako
Tolosa nahi
duzu? 
Zer falta zaio? 
Entzun det etxean olatu arti-
fiziala jarri behar dutela Usa-
balen. Ze guai! Orain arte Za-
rautza edo urrutirago joan
behar izan dugu surf taula
hartuta eta hemendik aurre-
ra etxean bertan! Ta urte oso-
an! Eztakit zeini okurritu
zaion, baina txalo bat!

KIZKITZA�TOLOSA

Erotuta al gaude edo? Ze pin-
tatzen du olatu artifizialak
Tolosan? Munduan hiru le-
kutan besterik ez omen dago
eta orain Tolosan? Arrauna-
ren proiektua aurrera atera-
tzeko hainbeste arazo eta
denbora eta orain surfa? Ho-
rretarako fondoko eski pista
artifiziala jarri. Behintzat
mende bateko tradizioa du
herrian, norbegiarrek mo-
dan jarri zutenetik.

-�TOLOSA

TTOOLLOOSSAALLDDEEKKOO
HHIITTZZAA..IINNFFOO�

ALOKAIRUA
Karabana. Errioxako kanpin 
batean karabana alokatzen da,
guztiz erosoa. 669 70 68 70.

SALGAI
Trikitixa. Trikitixa berria saltzen
dut. 669 67 36 49.
Autoa. Renault Megane Grand 
Tour. 1.5 DCI. 100 zaldi. 
44.000 kilometro. 630 635 013.
Etxebizitza. Tolosan etxebizitza
salgai. 3 logela, egongela, 2

bainugela eta trastelekuarekin.
Egoera ezin hobean, eta sartzeko
moduan. Ikuspegi ederrak.
44.000.000 pezeta. 626 75 27 44.
Etxebizitza. Alegian, guztiz
hornituriko etxebizitza salgai.
Bizitzera sartzeko moduan. 
685 73 35 62.

LANA
Zaintzailea. Haurrak zaintzeko
emakume euskalduna eskaintzen
da. 687 32 68 77.

iragarki laburrak�TTOOLLOOSSAALLDDEEKKOO
HHIITTZZAA..IINNFFOO

Eztabaida. Hau da
eztabaidarako proposatzen
dizugun gaia gure
webgunean: «UPNk jaso
duen bozka kopurua
nabarmenki jaitsi da, eta
baita Aralarrena ere. EAEk
gehiengo osoa lortu du,
honekin guztiarekin, Udala
nabarmen aldatuz. Zergatik
uste duzu gertatu dela
halako aldaketa?».

�

Goibailarako baserri eta etxeetan bizi direnak San Joan bezperan elkartu ohi dira suaren inguruan afaltzeko.
Usadioz, bailarako zaharrenak piztu ohi du sua, Anizeto Sarasolak. ARANZADI Z.E.

Udako solstizio edo San Joan ospakizunak

Tolosaldean herri gehienak  XX.
mende erdi aldera arte nekazari-
tza eta abeltzaintzatik bizi izan

dira; eta bizimodu tradizionaleko gizar-
te espazioak lurra, familia, auzoa eta er-
lijioa izan dituzte. Gizakiak, mendeetan
zehar, bere izaerari dagozkion gizarte
antolamenduak eta instituzioak sortu
izan ditu, eta horien barruan bizi izan
da. Hori nabari izan da gizakiaren lane-
an, auzoaren eta auzokoen betebeha-
rretan eta baita festa eta ospakizunetan
ere. Finean, kultura giza nortasunaren
espresioa baita, mundua ulertzeko era
bat eta munduan egoteko modu bat,
kontzientzia kolektiboaren errepresen-
tazioa, memoriaren ondare eta ondare-
aren memoria. Nahiz eta ospakizunak
berekin dakarren eguneroko bizimodu
arruntaren etena, herriaren balore tra-
dizionalen errepresentazio dira, beraz,
eta udako solstizioaren inguruko ospa-
kizunak ere izadi-adierazpenak dira.
Suaren, uraren eta landareen inguruko
erritoekin, sinesmenekin eta mitoekin
sustengatzen direlarik.

Suak berez garbikuntza funtzioa iza-
teaz gain eguzkiaren bizi-emailetasuna
ere irudikatzen ditu. Sua herri bakoitze-
ko leku gailen edota baserri bakoitza-
ren leku nabarmenetan piztean, izpiritu
desegileak urruntzen ditu, soroetako
izurriak akabatzen. Sua biziberritzailea
da euskal imaginario kolektiboan. Ekai-
naren 23ko gau luze eta argi gutxiko
egunean pizten den su gainetik jauzi
egitean garbikuntza nahiak azaleratzen
dira, eskari-gogoeta-aldarrikapen leku

IIRRIITTZZIIAA�MIKEL ERRAZKIN (ARANZADI ZIENTZIA ELKARTEKO KIDEA)

da, salto eginaz adorea bistaratzen da.
Ura indar sortzailearen bizigarria da,
bizimodu tradizionalaren zutabe ziren
landare eta animalien emankortasuna-
rentzat ezinbesteko baliagaia. Sorkun-
tza-elementu garrantzitsua izanik, uda-
ko solstizioan ahalmen garbitzailea du.
Berritze ziklikoan bizi den landaredia
herri medikuntzan oso erabilia izan da.
San Joan goizean etxeko sarrerako atea-
ren bi aldeetan alorri zuria eta lizar
adartxo bana edo zurezko gurutzeak
ezarri izan dira.Bi landare hauek tximis-
ta eta trumoia uxatzen dituzte. Herri
sendagintzan leku nabarmena betetzen
dute belar horiek, belar onak dira.

Anoeta eta sanjoanak

Ospakizun hauek Elizak kristautu oste-
an, udako solstizioaren inguruan erlijio
agerpen gisa mantentzea ekarri du, ho-
nela ospakizun hauek San Joan Bataia-
tzailearen festarekin lotzen dugu. Anoe-
tan, su piztu berria bizkortzeko, Corpus
Christi eguneko prozesioa pasatzean
bedeinkatutako adar eta belarrak bota
izan zitzaizkion suari, solstizioa sua be-
deinkatuta gelditzearren.

Herri honetan ere, San Joan Bataia-
tzailea egunaren aurretik, arratsaldez,
bertako apaizak bi elizmutilek lagundu-
ta Anoetako baserrien lurrak bedeinka-
tzen zituen eta ondoren, baserri bakoi-
tzaren atean bedeinkatutako argizaria
zuen gurutzea jarri ohi zen. San Joan
bezperan, Anoetako etxekoandreen ze-
regina omen zen San Joan lore, arrosa,

krabelin, arto landare, gari-buru eta
etxeko fruta ezberdinen artean errami-
lletia edo landare-sorta osatzea. Erra-
milletia hurrengo egunean bedeinka-
tzera eramaten zuten.

Juan Garmendia Larrañaga etnogra-
foak jaso zuenez, Sarobe baserrian
Amasa, Anoeta, Hernialde, Irura eta Vi-
llabonako eliza-kanpaiak entzuten zi-
tuzten. Tonu ezberdineko kanpai-soinu
hauek San Joan suaren piztuera iragar-
tzen omen zuten. Hau omen zen Anoeta-
ko patroiaren omenezko festen hasiera.
San Joan sua herriko plazan eta baserri
bakoitzaren lekurik ikusgarrienetan
pizten zen. Sua, aurreko urtean bedein-
katutako erramilletiaren hondarrekin
pizten zuten eta belar, garo eta adarre-
kin elikatzen. Ondoren «Biba San Joan
Bautista!» deiadarrarekin jauzi egiten
zuten suaren inguruan, gizonek zein
emakumeek; ezkongabe zein ezkon-
duek. Solstizio jai honen segidan, herri-
ko gazteek, herrian zehar barreiaturik
zeuden baserriak zeharkatzen zituzten.
Gazte hauek ardoz beteriko zahato edo
zahagiak jartzen zituzten zeramatzaten
makilen izkinetan.Urteko gaurik motze-
na aurreratu ahala, sua itzaltzen eta kea
gutxiagotzen zelarik, plazako suaren in-
guruko festa alaitzen ziharduten txistu-
lariak isildu egiten ziren eta Udalak
Kontzejura edo herriko tabernara ingu-
ratzen zirenei zahagiko ardoa eskain-
tzen zien.

Juan Garmendia Larrañagak Anoeta-
ko Agerre baserrian jaso zuenez, San
Joan egunean «eguzkiak abiadura han-

diarekin birak emanez ateratzen omen
da». Gainera, San Joan eguneko basura
edo ihintza oso osasuntsua omen zen,
horregatik, Anoetako baserritarrak,
denbora tarte ez finko batean, belazee-
tan oinutsik ibiltzea ohikoa zen. San
Joan bezperan prestatzen zen erramille-
tia San Joan eguneko goizeko zazpi t’er-
dietako mezetan bedeinkatzen zen
1930az geroztik gutxi gorabehera. Le-
henago goizeko seietako mezetan be-
deinkatzen zen. Familiakoren bat hiltzen
zenean, erramilletia egosi egiten zen eta
ur honekin hildakoaren gorpua igurtzi.
Aipatu ura gaixorik zegoen ganaduari
eman ohi zitzaion edan eta sendatu ze-
din.

Anoetan, San Joan eguneko egun
txinta edo egunsentian bedeinkatutako
lizar eta elorri adarrak jartzen ziren ate-
etan. Haur negartiak, norbaitek begiz-
koa egin zielako zirela uste izan omen
zen, eta horregatik San Joan egunez
Anoetako San Joan ermitara eramaten
omen zituzten. Gaur egun, ermita hura
baserri bihurtuta dago, San Joan izena-
rekin ezagutzen da.

San Joan baserriko Jose Ramon Lasa, San Joan sua pizten 
ageri da irudi honetan. ARANZADI Z.E.

Barrundi baserrian udako solstizio-sua
pizten. ARANZADI Z.E.

KKooaaddrriillaakk  eettaa  kkiirroollaarriiaakk  

ASIER IMAZ

San Joan bezperak jende ugari
bildu zuen Tolosako kaleetan
atzokoan. Koadrilek euren
eguna ospatu zuten hamabie-
tatik hasita, egun nahiz gau
guztian zehar. Beste moetako
kirolak ere ikusteko aukera
izan zen atzokoan Tolosan,
besteak beste zesta punta, ige-
riketa, futbola eta txirrindulari-
tza.

Hamabietan suziriari su
eman zioten Euskal Presoak
Euskal Herrira koadrilakoek.
Hauei, beste hiru koadrilekin
batera antolakuntza lanetan
ibiltzea tokatu zitzaien atzoko-
an. Suziriaren ondoren hamai-
ketakoaren garaia iritsi zen.
Plaza Berria gero eta kolore
distiratsuagoa hartzen hasi
zen, eguzkiaz gain talde guz-
tiek soinean zeramatzaten
elastikoei esker. 14:30ean, Zer-
kausian elkartu ziren guztiak,
herri bazkarian. Ondoren, DJ
Bull-en emaldiaz gozatu eta
dantzatu zuten horretarako
moduan aurkitzen zirenek.
Behin berotu eta gero, izan zen,
Xanpetiki eta Larrain-dantza-
rekin ere ausartu zenik. Hortik
aurrera eguna gau bilakatu zi-
tzaien, eta gaua goiz. Hala eta

SAN JOAN JAIAK�

Egun guztian zehar koadrila eta 
kirolarien koloreak nagusitu ziren,
gauean berriz suaren txanda iritsi zen 

guztiz ere, izango zen gauean
Andre Mari plazara gerturatze-
ko tartea hartu zuenik, izan ere,
22:00etarako San Joan sua au-
rreikusita zegoen bertan,Udal-
batza bertan aurkitzen zelarik.
Sua piztu ondoren, Udaberri
Dantzari Taldeak eta Tolosako
Musika bandak jo zuten.

Atzokoan Su festak ere bere
lehen emanaldia izan zuen
23:30ean, Pirotecnia Zaragoza-
naren eskutik.

Kirola egun guztian zehar  

Ohiko kirolak ere bere lekua
izan zuen San Joan bezperan.
Goizeko 09:00etan Beotiba-
rren, Tolosako Zesta Punta Es-
kolak antolatuta, XVI. San Joan
Zesta Punta Txapelketa jokatu
zen. Usabal Kiroldegian berriz,
igeriketa probak burutu ziren,
XXXIX. San Joan saria lehiatu
zelarik. Haurrak igerian zebil-
tzala, kiroldegi berean baina
areto futboleko kantxan, 30
Xent eta Alegiko Gaztetxeak
Tolosa Kup txapelketaren fina-
la jokatu zuten. 5 eta 4ko emai-
tzarekin 30 Xent taldeak era-
man zuen saria. Arratsaldean
txirrindulariak izan ziren Tolo-
sako kaleetan zehar, Agustin
Urkola proba lehiatzen.

Hamaiketakoa burutu zuten Koadrilen Egunari hasiera emateko Plaza Berria koloreztatuz. A. IMAZ

Mikel Eizagirre gailendu zen Agustin Urkola txirrindu proban. Tolosa Kup-en finala ere jokatu zen. A. I.

EEGGIITTAARRAAUUAA�

GAUR
07:00. Alkate Soinua Tolosako
Txistulari Bandaren eskutik. 
08:30. Diana, Tolosako Musika
Bandarekin.
08:45. Diana, Tolosako eta
Iruñeko txistulari bandekin.
09:00. Diana, Udal Musika
Eskolako gaitariekin.
09:00. Txirrindulariak (irteera):
1. eta 2. mailako afizionatuen
proba, 34. Jose Mª Anza
Memoriala, Oriako Txirrindulari
Eskolak antolatuta.
09:30. Plaza Zaharrean
Eskopetariak eta Tolosako
Musika Banda bilduko dira.
Diana, desfilea eta, ondoren,
San Joan Alardea,
Udalbatzarekin.

10:00. Beotibarren, IV. Hitza
Pilota Txapelketako finalak.
10:00. Meza Santa Marian.
Ondoren, prozesioa. Bertan
parte hartuko dute Udalbatzak,
kofradiek, Tolosako
bordondantzariek eta
erraldoiek; aldi berean,
elkarteetako eskopetariek
ordenantzetako salbak botako
dituzte betiko tokietan.
Bukatuta, eskopetari
konpainiak Triangulon bilduko
dira berriz, bertan azken
deskargak egiteko.
11:00 Goizez eta arratsaldez
(11:00-13:30 eta 16:00-19:30)
haur jaialdia, Sortzez Garbia
plazan: gaztelu, ohe elastikoak,
tren txikia eta abar.

11:45. Txirrindulariak
(bukaera): 34. Jose Mª Anza
memoriala.
12:30. Orian batel estropadak
(finalak). 
13:00. Kontzertua Plaza
Berrian, Tolosako Musika
Banda eta Tolosako eta Iruñeko
udal txistulariekin.
16:45. Udalbatza, Tolosako
Musika Banda, txistulari,
bordondantzari eta
eskopetariak Plaza Zaharretik
abiatuko dira, Santa Maria eliza
nagusiko bezperetara joateko.
Ondoren, Arrameleko San Joan
kaperan izango diren arrats
otoitzetan parte hartuko dute. 
Elizkizuna bukatzean,
Udalbatza, bordondatzariak,

txistulariak, Musika Banda eta
eskopetarien konpainiak
Triangulon bilduko dira, bertan
azken deskargak egiteko.
Ondoren, Udalbatza Zumardi
Handira joango da. Bertan,
Agurra dantzatuko dute.
19:30 Zezen plazan, zezen-
errekortarien III. Lehiaketa
adarpuntak moztu gabeko
zezenekin.
23:00. Su festak, bigarren
bilduma; Pirotecnia A. Caballer.
23:30. Euskal Herria plazan
dantza ikuskizuna egongo da
Oinkari Dantza Taldearen
eskutik.
00:00 Plaza Berrian Delorean
musika taldearen emanaldia
izango da.

BIHAR
10:00. Usabal kiroldegian
areto futbola haurrentzat
Arsenal elkarteak antolatuta.
11:00. Goizez eta arratsaldez
(11:00-13:30 eta 16:00-19:30),
haur jaialdia, Sortzez Garbia
plazan: gaztelu, ohe elastiko,
bufalo amerikarra eta abar.
12:00. Berazubin, tenisa. San
Joan sariaren finalak.
12:00. Berdura Plazan
Ertzaintzaren musika bandaren
kontzertua.
18:00. Oriako Txaranga.
17:30. Berdura plazan Kiki,
Koko eta Moko pailazoak.
19:00. Triangulon Herri
Kirolak.
20:30. Berdura plazan, Isidro
Larrañaga Akordeoi
Orkestraren emanaldia.

Niko eta Perikok haurrentzat ikuskizuna eskaini zuten atzokoan. A.I. Goizean buruhandiekin korrika egin zuenik izan zen. A. IMAZ XXXIX. San Joan saria igeriketan. A. IMAZ



SSaann  JJooaann  bbeezzppeerraa,,
uuddaa  aagguurrttzzeekkoo  uunneeaa  

ERREDAKZIOA

San Joan eguna eskualdeko
hainbat herritan ospakizun
eguna izaten da, baina zenbait
lekutan herriko festak ospa-
tzen dituzte. Tolosan ezezik,
Abaltzisketa eta Belauntzan

SAN JOAN JAIAK�

Usadioarekin jarraituz San Joan bezperako sua egin zuten
bart eskualdeko herrietan, udari ongietorria eginez

San Joan jaiak ospatzen dituz-
te.

Hori dela eta, Abaltzisketan
egun guztian zehar ekitaldiak
izan ziren: ume jolasak, pilota
partidak, bertso saioa, asto ka-
rrera eta dantzaldia ikusi ahal
izan zituzten goizetik hasita.

Anoeta. Plazan jai giroa izan zen nagusi atzokoan,
eta batez ere, haurrak izan ziren protagonista,
Buruhandi erraldoiak aritu baitziren txistularien
doinuekin gaztetxoen atzetik. I. TERRADILLOS

Abaltzisketa. Goizeko jolasak eta hamaiketakoaren ostean,
arratsaldean pilota partidak izan ziren ikusgai, lehendabizi gaztetxoen
artean eta gero Unai Garmendia eta Koxme Elurbe afizionatuak aritu
ziren nor baino nor. Gauean, berriz, sua eta dantza izan zen. I. T.

Leitza. Urtero bezala arratsaldean Ingurutxoa
dantzatu zuten herriko plazan gaztetxoek eta gero
txistor opilak banatu zituzten. Gauean egindako
herri afarian, 1000tik gora pertsona bildu ziren. N.G.

Belauntzan,aldiz,atzo arratsal-
dean hasi zen festa, jolasak,
txokolate jatea, herri-kirolak
eta kalejirarekin.

Beste hainbat herritan ere
udari ongietorria egin zioten.
Anoetan, esaterako, arratsal-
dean buruhandi eta erraldoien
kalejira egin zuten herriko txis-
tulariekin. Plazan ere herri afa-
ria egin zuten, eta txalaparta-
rien San Joan gaueko suari on-
gietorria egin zioten. Honela,
bart eskualdeko herrietan San
Joan suarekin agurtu zuten
uda.

6 tolosaldeko eta leitzaldeko hitza
IGANDEA, 2007ko ekainaren 24a TOLOSALDEA ETA LEITZALDEA

Mariñelarena txapeldun 
N. Garzia�San Joan bezpera egunean Leitzako Basa-Kabi ondoan
jokatutako Nafarroako Sega Txapelketako finalean Dabid Mariñe-
larena gailendu zen. Lanztarrak 2.860 kilo belar moztu zituen. Jon
Kanflanka leitzarra txapeldunorde izan zen, 2.702 kilorekin. N. GARZIA



«Niretzat egiten ditut eskulturak, 
beti zerbaiten bila nabilelako»

NAGORE IRASTORZA

30 urte baino gehiago darama
eskultore lanean Koldobika
Jauregik (Alkiza, 1959). Tamai-
na handiko eskulturengatik da
ezaguna, baina Ixilunea era-
kusketan kontrako muturrerai-
no iritsi da. Urrez eta zilarrez
egindako bitxiak erakutsiko
ditu lehen aldiz. Irailaren 10
arte ikusgai daude Ekain Arte
Lanak galerian.
ZZeerr  ddaa  eerraakkuusskkeettaakk  jjaassoottzzeenn
dduueennaa??
Azken bi urteotan burdina lan-
tzen aritu naiz.Orain arte modu
batean, baina aldatuz joan da,
urrea egurrarekin nahastuta
erabiltzen nuelako. Nirekin lan
egiten duen errementariak
tresna berri bat asmatu zuen
eta horrek altzairuaren gaine-
an marraztea ahalbidetu zuen,
orain arte ezinezkoa zena.
Tresna horrek, bat-batean,
beste aukera batzuk ireki zizki-
dan. Konturatu nintzen zulatze-
ko garaian beste aldetik ilunta-
suna ageri zela eta azken urte-
otan iluntasunari lotutako
gaiak landu ditudanez, ilunta-
sunak transformazio aukerak
eskaintzen zituela ohartu nin-
tzen. Hortik sortutako koadro-
ak jarri ditut erakusketan.
Orain arte beltza erabiltzen
nuen iluntasuna nabarmentze-
ko; orain, zuloen bidez ageri da
iluntasuna, ez dago kolorerik.
KKooaaddrrooeettaann  uurrrreeaa  eettaa  bbuurrddiinnaa
uuzzttaarrttuu  ddiittuuzzuu,,  bbaaiinnaa  lleehheenn  aall--
ddiizz  bbiittxxiiaakk  eerraakkuuttssiikkoo  ddiittuuzzuu..
Koadroen abiapuntua hartuta,
bitxiak sor zitezkeela ikusi
nuen. Beraz, gaia landu nuen
eta bitxiak egin nituen. Urrea
eta burdinaren eta zilarra eta
burdinaren arteko bitxiak
egongo dira ikusgai.
BBiittxxiiaakk  eeggiitteeaarreennaa,,  bbeerraazz,,  eezz
ddaa  aauurrrreezz  ppeennttssaattuuttaakkoo  zzeerr--
bbaaiitt  iizzaann..  ZZuukk  eeggiinnddaakkoo  eesskkuull--
ttuurraa  hhaannddiieekkiinn  oohhiittuuttaa,,  bbiittxxiiaa
ddaa  bbaatt--bbaatteeaann  ggaauuzzaa  ttxxiikkiieekkiinn
aarriittzzeeaa..
Bai, eskala jaistea izan da, bai-
na teknika hori mendera neza-
keela konturatu nintzen. Azken
boladan eskultore ospetsu
asko  bitxiak egiten hasi dira
eta bitxi lanak gero eta gehiago
ikusten dira. Jendea ez da bitxi-
gile baten lanak ikustera joa-
ten, bitxiak egiten dituen es-
kultore baten lanak ikustera
baizik.

NNoollaa  mmoollddaattuu  zzaarraa  ggaauuzzaa  ttxxii--
kkiiaakk  llaannttzzeenn??
Oso ondo. Hasieran arraroa
egin zitzaidan, baina azken fi-
nean bitxigile baten eta gure
artean harremana badago,
biek erreminta eta material
berdinak erabiltzen ditugu eta.
Txikiagoak, baina berdinak.
Esaterako, urreak burdinaren
gainean sortzen duen eragi-
nak izugarri harritu nau. Inpre-
sio handia eragin dit, indar
handiko materiala baita.
EErraabbiillggaarrrriiaakk  aall  ddiirraa??
Nik jantziko nituzke. Ez dute bi-
txi klasikoekin zerikusirik.
Eraztunak eta zintzilikarioak
egin ditut, baina nahiko sinple-
ak eta erabilgarriak dira.
ZZeerr  eerraannttzzuunn  eessppeerroo  dduuzzuu??
Bitxiak lehen aldiz erakutsiko
ditut eta ez dakit zer erantzun
izango duten. Nik sorpresa
hartu nuen ikusterakoan. Az-
ken finean, nik ez ditut tekniko-
ki osatzen, eta marrazkien on-
dorioa ikustean ezusteko han-
dia hartu nuen.
LLuuzzee  ddaarraammaazzuu  eesskkuullttoorree  llaa--
nneettaann..  ZZeerrkk  ssoorrttuu  ddiizzuu  iinnssppii--
rraazziiooaa??

Euskal Herrian zein munduan barrena da ezaguna, eta txoko askotan aurki 
daitezke berak egindako eskulturak; orain, bitxien erakusketa batekin datorkigu

KKOOLLDDOOBBIIKKAA  JJAAUURREEGGII�ESKULTOREA

NAGORE IRASTORZA

ra begira egiten ditut. Niretzat,
zerbaiten bila nabilelako, nahiz
eta zer den ez jakin. Etengabe-
ko lan egite filosofia dut ba-
rruan; beti zerbait egiten egon
behar duen gizona naiz. Baina
ez dut uste obrak norberaren-
tzat egin behar direnik.17 urte-
rekin jendearengan sorpresa
sortzeagatik egiten nituen la-
nak eta hori ez da sanoa. Gai
orokorrak jorratu behar dira,
ez norberari burutik pasatako-
ak. Gai orokorrekin jendea el-
kartu egin daiteke. Bakoitzaren
burutazioak ez zaizkit interesa-
tzen.
LLaanneezz  ggaaiinneezzkkaa  aall  zzaabbiillttzzaa??
Bai, boladak izaten dira. Jendea
egingo dudanaren esperoan
dago eta interesa egon artean,
lanak ateratzen jarraituko dut.

30 urte daramat eta gaiak, bizi-
modua bezala aldatu egin dira.
Hasieratik argi nuen nire lanari
ez niola inolako trabarik jarri
nahi. Azken lanak, esaterako,
esperientzia pertsonal bati lo-
tuta daude. Alemanian egon
nintzen sei urtez, eta horrek
dena aldatu zidan. Esperien-
tzia horren bidez konturatu
nintzen, begien aurrean ditu-
zun gauzak ezezagun bihur
daitezkeela. Hausnarketa egin
nuen iluntasunaren inguruan,
eta nire obra erabat aldatu zen.
Zenbait gauza kontatzeko, abs-
trakzioak figurazioak baino as-
katasun handiagoa ematen zi-
dala konturatu nintzen.
EEsskkuullttuurraakk  zzuurreettzzaatt  eeddoo  kkaann--
ppoorraa  bbeeggiirraa  eeggiitteenn  ddiittuuzzuu??
Niretzat eta aldi berean kanpo-

BITXIAK

«Urreak burdinaren
gainean sortzen duen
eraginak izugarri harritu
nau, indar handiko
materiala baita»

OBRA

«Ez dut uste obrak
norberarentzat egin
behar direnik; gai
orokorrak jorratu 
behar dira»

Jai giroa izan
da nagusi 
larunbateko
azokan 

Perretxiko eta 
barazkien zerrenda
oso zabal izan zen;
fruta eskaintza urria

PABLO ALBERDI

Giro lasaia izan genuen atzo
goizeko lehenengo orduetan,
eta piskanaka berotzen zijo-
ala, azkenengo orduetan oso
anbiente polita bizi izan zen.
Produktuen zerrenda zabala
izan zen. Perretxiko asko,
ziza, ziza horia, onddoa eta
gibelurdina salgai, barazki
zerrenda oso zabala, leka eta
rabanitoa nobedade zirela,
eta fruta eskaintza nahiko
kaskarra.

Dirudienez aurtengo uda-
berrian  izan dugun egural-
diak ez du asko lagundu ga-
rai honetako fruta sortzen,
eta eskaintza ez da oso zaba-
la izango garai honetako zen-
bait Sagarrana. Udara betera
arte itxaron egin beharko
dugu aranak iritsi arte.

ATZOKO AZOKA�

merk. gares.

Berdura plaza
Begonia 1,20 -
Geranioa 2,00 -
Alegria 1,20 -
Erromeroa 4,00 6,00
Txinatar krabelina 2,50 -
Gerbera 12,00 -
Lobelia 4,50 -
Gineako Alegria 4,00 -
Hortentsia 12,00 -
Salbia 1,00 1,20

Bertako produktuak
Onddoa 26,00 -
Gibelurdina 30,00 -
Ziza horia 15,00 -
Ziza 15,00 30,00
Marrubia 3,00 -
Kiwia 3,00 -
Babak 3,00 4,00
Ziazerba 1,00 1,50
Tipula 0,80 1,00
Porrua 1,00 -

Produktu ekologikoak
Sagarra 2,00 3,00
Intxaurra 4,00 6,00 
Kalabaza 1,60 3,00
Azenarioa 2,00 2,50
Dilistak 2,40 -
Arroza 1,90 2,00
Tipula 1,75 2,00
Erremolatxa 1,60 -
Letxua 1,00 -
Aza 2,50 3,00
Mermelada 3,00 3,60

AZOKA�



AAGGEENNDDAA�

DEIALDIAK

Tolosa. Oargik irteera
antolatu du hilaren 29tik
uztailaren 1era,
Panticosara. Informazio
gehiago eta izen-ematea
637 83 03 80 zenbakian. 
Tolosa. Udal Musika
Eskolan datorren
ikastarorako matrikulak
egiteko epea irekita dago,
09:30etik 13:00etara.
Tolosa. Urtero Topagunetik
antolatzen duten
Arcachoneko ur parkera
irteera hilaren 27an izango
da. Animatzen direnek 18
euro ordaindu beharko
dituzte, topagunean bertan.
Tolosa. Tolosako Udaleko
Gizarte Zerbitzuetan dira
Imsersoren 2007-2008
denboraldirako antolaturiko
bidaiak egiteko eskaerak.
Hilaren 30a izango da izena
ematko azken eguna.
Zizurkil. Elbarrenako
jaietarako kartel lehiaketa
abiarazi dute. Informazioa
eta izen-ematea, Aurrera
plazako udal bulegoetan. 

ERAKUSKETAK

Tolosa. Nestor
Basterretxearen eskulturak
eta Iñaki Epelderen pinturak
ikusgai Aranburu Jauregian,
CIT-TEEren 40. urtemugako
ekitaldien barruan.

GUARDIAKO FARMAZIAKK

Gaur
Lekunberri. Azpiroz, M.A. Aralar kalea,
43. 112.
Ibarra. Ugarte, M.T. Euskal herria, 46.
943 67 32 74.

Bihar
Leitza. Larraia, M.I. Elbarren, 95. 112.
Tolosa. Santamaria, I. Nafarroa
etorbidea, 2. 943 65 46 10.

�HITZAk ez du bere gain hartzen

egunkarian adierazitako esanen eta

iritzien erantzukizunik.

URTE ASKOAN
Oier Otermin Alegre. Bihar
urte 1. Zorionak eta muxu handi

bat aitaxo eta amatxoren partetik.

Areso Gaztedi A taldearen aurka atzoko txapelketan. N. GARZIA

TTiirraa  eettaa  ttiirraa  ttxxaappeellaa  lloorrttuu  aarrttee
ARESO�Gaztedi A eta Goiherriren arteko lehia gogorra izan zen arren,

Laukizko taldeak 640 kilotako kategoriko txapela lortu zuten 

NAIARA GARZIA

Euskal Herriko Sokatira
Txapelketa izan zen atzo
Aresoko plaza ondoko

zelaiean. Gaztedi A, Gaztedi B,
Goiherri, Mutriku eta Areso
640 kilotako kategorian lehiatu
ziren. Goiherri eta Gaztedi
Aren arteko lehia izan zen na-
barmenena, bi talde hauek le-
henengo postua lortzear egon
baitziren.

Aurreko bi jardunaldietan
ikusi zen bezala, ez zen ezuste-
korik izan.Aurreko bi jardunal-

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2211 hotzena 1155 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011

dietan Goiherri eta Gaztedi A
pare parean ibili dira: Laukizen
berdinketa lortu zuten eta Mar-
tiartun, Goiherrik puntu erdiko
tartea besterik ez  zuen esku-
ratu.

Honetaz gain, Mutrikuk hiru-
garren postua eskuratu zuen,
Aresok laugarrena eta Gaztedi
Bk, bosgarrena.

Areso Laukizen hirugarren
gelditu zen, Martiartun lauga-
rren eta atzo azkenean lauga-
rren postua eskuratu zuen,
Mutrikuk aurrea hartu bai-
tzion.


